
CAP. VIII. 25


CAP. VIII.
ESSENDU disceizu da u munte l’han seguitòu
multe türbe.

2 Quandu eccu se gh’è accustòu ün lebbruzu e u
l’adorava dixendu: Segnû, se ti veu ti me peu guarî.

3 E Gesü, desteiza a man, u l’ha tuccòu dixendu:
veuggiu che ti seggi guariu, e sübitu u l’ è stætu mundòu dá so lebbra.

4 E Gesü u g’ha ditu: amìa de nu dîlu a nisciün;
ma vanni a fâte vedde da u sacerdote, e prezenta l’offerta
prescrita da Muzæ in testimuniansa per lu.

5 E essendu intròu in Cafarnaum, se gh’è prezentòu
ün sentüriun pregandulu

6 E dixendu: Segnû, u mæ servitù u l’è in caza paraliticu e gravemente turmentòu.

7 E Gesü u g’ha ditu: vegniò e u guariò.

8 E u sentüriun rispundendu u l’ha ditu: Segnû,
mi nu sun degnu che vuì intræ sutt’a u mæ teitu, ma dî
sulu ünha parolla, e u mæ servitû u sâ guarìu.

9 Perchè mi sun ün ommu suburdinòu a i âtri e ho
suttu de mi di surdatti, e se diggu a ün: và, e lê u va, e

